
აბსტრაქტი 

 

აღნიშნული სამაგისტრო ნაშრომი ეხება ტყის ხანძარსაშიში უბნების განსაზღვრასა და 

შეფასებას ეროვნულ დონეზე ტყის პირველი ეროვნული აღრიცხვის მონაცემების 

საფუძველზე.  

ქვეყნის დონეზე შეფასდა ტყის ხანძარსაშიშროების ხუთი კლასი, რომლის 

განსაზღვრის მეთოდოლოგიაც საქართველოს მთავრობის ტყის დაცვის, აღდგენისა და 

მოვლის წესის შესახებ დებულებაშია განსაზღვრული. განხორციელდა 

ხანძარსაშიშროების კლასების მეთოდოლოგიისა და ტყის პირველი ეროვნული 

აღრიცხვის ნედლი მონაცემების გაანალიზება. ამ მიდგომამ შექმნა შესაძლებლობა 

საქართველოს მასშტაბით დადგენილიყო ტყეების ხანძარსაშიში უბნების გავრცელება და 

მათი კანონზომიერებების დადგენა რეგიონების დონეზე. 

რეგიონების მიხედვით შესაბამისი კანონზომიერების დასადგენად გაანალიზდა სსიპ 

ეროვნული სატყეო სააგენტოს მიერ გამოქვეყნებული სტატისტიკური მონაცემები ტყის 

ხანძრების შესახებ და შეფასდა სამაგისტრო ნაშრომის შედეგებთან ერთად. 

სამაგისტრო ნაშრომის შედეგებმა აჩვენა, რომ საქართველოს ხანძარსაშიშროების I 

კლასი უმეტესწილად მაღალმთიან ტყეებში გვხვდება და საჭიროებს ტყის მართვის 

დონის ინვენტარიზაციების დროულ განხორციელებას, რათა დაიგეგმოს გრძელვადიანი 

და მოკლევადიანი ხანძრებისგან დაცვის პრევენციული ღონისძიებები. 

 

 

 

 

 

 

 

 


